
Ang Lahat ay Ginagawa
ng Census Bureau upang
Protektahan ang Inyong
Privacy
Pinoprotektahan ng Batas ang Inyong mga Sagot.
Alinsunod sa batas, hindi maaaring ibahagi ng Census Bureau ang
inyong mga sagot sa IRS, FBI, Welfare, Immigration – o anumang
iba pang ahensiya ng gobyerno. Walang korte o batas, o
Presidente man ng Estados Unidos, na maaaring makaalam ng
inyong mga sagot. At ang batas din na inilalayo ang inyong mga
sagot sa mga kamay ng mga ahensiyang ito, ay pumipigil sa
Census Bureau na magbenta o magbigay ng inyong address sa
mga taong gustong magpadala sa inyo ng sulat.

Mga Empleyadong Mataas ang Motibasyon ang
Nagpoprotekta sa Inyong mga Sagot.
Ang mga trabahador ng census ay nanumpang maglilihim. Alam
nilang kung magbibigay sila ng impormasyong nakita nila sa form,
maaari silang humarap sa $5,000 multa at limang-taong
pagkabilanggo.

Ang mga trabahador ng census ay pinadadaan sa mga pagberipikang
panseguridad at pantrabaho. Hindi sila puwedeng magtrabaho sa
kasalukuyan bilang mga kolektor ng buwis, tasador o opisyal na
tagapagpatupad ng batas. Ang pagprotekta sa privacy ng mga taong
sumasagot sa census ay isang mahalagang bahagi ng pagsasanay
ng bawat tagakuha ng census.

Pinoprotektahan ng Teknolohiya ang Inyong mga
Sagot.
Pinoprotektahan ng Census Bureau ang inyong impormasyon sa
pamamagitan ng maraming hakbang na panseguridad, kabilang
ang mga elektronikong hadlang, kagamitang panggulo at
nakalaang linya. Ang inyong mga sagot ay isinasama sa iba upang
bumuo ng mga kabuurang pang-estadistika na inilalathala. Walang
makakapag-ugnay ng inyong mga sagot sa inyong pangalan o
address.

Ang Pagsagot sa Census ay Mahalaga, Madali at
Ligtas.
Ang paglahok sa census ay makakabuti sa lahat. Ang mga taong
sumasagot sa census ay tumutulong sa kanilang mga komunidad
na makakuha ng pondong pederal at mahalagang impormasyon
para sa pagpaplano ng mga ospital, daan at iba pa. Ang
impormasyon ng census ay tumutulong sa mga gumagawa ng
desisyon na maintindihan kung aling mga kapitbahayan ang
nangangailangan ng mga bagong paaralan at kung alin ang
nangangailangan ng mas malalaking serbisyo para sa matatanda.
Ang tanging paraan upang masigurong ang mga taong tulad ninyo
ay kinakatawan sa census ay ang sagutin ang form at himukin ang
iba na gawin ito.

Ang dedikasyon ng
Census Bureau sa
pagkakompidensiyal
ay may mahalagang
papel sa lahat ng
ginagawa nito ñ
kabilang ang
pagkuha ng mga
tauhan, pagsasanay,
pagpaplano ng mga
pamamaraan at pag-
uulat.

The Census Bureau Goes All Out  to Protect Your
Privacy (Tagalog)

Ang Census Bureau ay May Hindi Nasisirang Rekord ng
Pagprotekta sa Privacy ng Publiko.
1950: Noong isinasaayos ang White House, hiningi ng Secret Service sa
Census Bureau ang impormasyon tungkol sa mga tao sa isang kapitbahayan
kung saan umaasa silang pansamantalang ilipat si Presidente Truman. Ang
kanilang kahilingan ay tinanggihan ni Ed Goldfield, ang tagapag-ugnay ng
census.

1960: Ginawang moderno ng Census Bureau ang mga pamamaraan nito
upang mapigilan ang sinuman na magamit ang kompidensiyal na
impormasyon sa bagong panahon ng computer.

1961: Pinalakas ng Kongreso ang batas upang kahit ang mga kopya ng
census questionnaire na nasa inyong sariling mga kamay ay hindi magagamit
bilang ebidensiya laban sa inyo sa isang korte ng batas.

1980: Armado ng search warrant na nag-aawtorisa sa kanila na
kumpiskahin ang mga dokumento ng census, apat na ahente ng FBI ang
pumasok sa opisina ng Census Bureau sa Colorado Springs. Walang
kompidensiyal na impormasyon na nailabas dahil pinigilan ng isang
trabahador ng census ang mga ahente hanggang sa lutasin ng mga
nakatataas sa kanya ang isyu sa FBI.

1982: Nang subukin ng mga lokal na opisyal na kumuha ng kompidensiyal
na impormasyon ng census, inayunan ng Korte Suprema ang batas at
tinanggihan ang paggamit sa mga rekord na ito.

1990: Milyun-milyong questionnaire mula sa mga artista sa pelikula, pulitiko,
milyonaryo, tumatanggap ng welfare, at inyong mga kaibigan at kapitbahay ay
pinoproseso nang walang pagsira ng pagtitiwala.

2000: Suportado ng malakas na batas ukol sa privacy (Titulo 13 ng Kodigo
ng Estados Unidos), pagsasama-samahin ng Census Bureau ang lahat ng
makakaya nito upang masiguro na ang rekord ng kahusayan nito ay
mananatiling hindi nasisira.

Ang patakaran ng
Census Bureau sa
pagkakompidensiyal
ay nagsimula 150
taon na ang
nakakaraan. Ang
patakaran ay
pinagtibay ng
batas noong 1879
at ang batas ay
lalong lumakas sa
paglipas ng
maraming dekada.
Para sa karagdagang
impormasyon tungkol sa
Census 2000, bisitahin ang
internet site ng Census
Bureau sa
http://www.census.gov o
tumawag sa isa sa aming
mga Panrehiyong Sentro ng
Census sa buong bansa:
Atlanta 404-331-0573
Boston 617-424-4977
Charlotte 704-344-6624
Chicago 312-353-9759
Dallas 214-655-3060
Denver 303-231-5029
Detroit 248-967-9524
Kansas City 816-801-2020
Los Angeles 818-904-6522
New York  City 212-620-7702

   o  212-620-7703
Philadelphia 215-597-8312
Seattle 206-553-5882

Kung kailangan ninyo ng
Census 2000 questionnaire
sa Tagalog, hintayin ang
liham mula sa Census
Bureau sa mga unang araw
ng Marso. Piliin ang wikang
gusto ninyo sa likod ng
liham at kaagad ipakoreo ito
pabalik sa Census Bureau.
Ang questionnaire sa
Tagalog ay darating sa loob
ng dalawang linggo.


